
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 139 12-10-2026-ല്‍ മറുപടിയ്ക്ക്

മിഷന്‍ സമുദ്രയുടെ സാധ്യതകൾ

ചോദ്യം ഉന്നയിച്ച അംഗങ്ങൾ

ശ്രീ. തോമസ് ഉണ്ണിയാടൻ

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  നിലവിലുള്ള സർക്കാരിന്റെ ദീർഘവീക്ഷണത്തോടെയുള്ള പദ്ധതിയായ 'മിഷൻ സമുദ്ര'യുടെ

സാധ്യതകൾ എന്തെല്ലാമെന്ന് വ്യക്തമാക്കുമോ;

മറുപടി: മിഷന്‍ സമുദ്ര കേരളത്തിന്റെ സമുദ്രാധിഷ്ഠിത സാമ്പത്തിക സാധ്യതകള്‍ പരമാവധി

പ്രയോജനപ്പെടുത്തി സംസ്ഥാനത്തെ ഒരു സമഗ്ര "തുറമുഖ നഗരമായി" വികസിപ്പിക്കുക എന്ന

ലക്ഷ്യത്തോടെയാണ്‌ വിഭാവനം ചെയ്തിരിക്കുന്നത്‌. വിഴിഞ്ഞം അന്താരാഷ്ട്ര തുറമുഖത്തെ പ്രധാന

വളര്‍ച്ചാകേന്ദ്രമാക്കി, കേരളത്തിലെ തുറമുഖങ്ങള്‍, റോഡ്‌-റെയില്‍ ശൃംഖലകള്‍, ഉള്‍നാടന്‍

ജലപാതകള്‍, തീരദേശ ഷിപ്പിംഗ്‌, അന്താരാഷ്ട വിമാനത്താവളങ്ങള്‍ എന്നിവയെ പരസ്പരം

ബന്ധിപ്പിച്ച്‌ കാര്യക്ഷമമായ ഒരു മാരിടൈം- ലോജിസ്റ്റിക്സ്‌ ശൃംഖല രൂപപ്പെടുത്തുകയാണ്‌ പദ്ധതിയുടെ

ലക്ഷ്യം. ഈ പദ്ധതിയുടെ പ്രധാന സാധ്യതകൾ അനുബന്ധം (എ) ആയി ചേർത്തിരിക്കുന്നു.

(ബി)  ഭാവി കേരളത്തിന്റെ സാമ്പത്തിക-തൊഴില്‍ മേഖലകളില്‍ വലിയ പ്രതീക്ഷ ആകുന്ന പ്രസ്തുത

പദ്ധതി വിജയകരമാക്കുന്നതിന് എന്തൊക്കെ നടപടികളാണ് സ്വീകരിച്ച് വരുന്നതെന്ന്

വ്യക്തമാക്കുമോ;

മറുപടി: മിഷന്‍ സമുദ്ര പദ്ധതിയുമായി ബന്ധപ്പെട്ട സമഗ്ര ആശയ രൂപരേഖയ്ക്ക് സ.ഉ.

(സാധാ)നം.578/2026/മതുവ തീയതി 11-08-2026 പ്രകാരം തത്വത്തില്‍ അംഗീകാരം നല്‍കിയിട്ടുണ്ട്.

പ്രസ്തുത പദ്ധതി വിജയകരമായി നടപ്പാക്കുന്നതിനായി സ്വീകരിച്ചുവരുന്ന നടപടികള്‍ അനുബന്ധം

(ബി) ആയി ചേർത്തിട്ടുണ്ട്.

(സി)  'മിഷന്‍ സമുദ്ര'യുടെ പ്രാധാന്യം കണക്കിലെടുത്ത് ലോജിസ്റ്റിക്സ് ഉള്‍പ്പെടെയുളള മേഖലകളില്‍

കൂടുതല്‍ വിദ്യാര്‍ത്ഥികള്‍ക്ക് പഠനസൗകര്യം ഒരുക്കുന്നതിന് എന്തെല്ലാം നടപടികള്‍ സ്വീകരിക്കുമെന്ന്

വ്യക്തമാക്കുമോ?

മറുപടി: സമുദ്രനിയമത്തിലും (Maritime Law) ലോജിസ്റ്റിക്സിലും അക്കാദമിക് പഠന പരിപാടികൾ

ആരംഭിക്കുന്നതുമായി ബന്ധപ്പെട്ട് 16.09.2026-ന് നടന്ന കോൺഫറൻസിൽ താഴെപ്പറയുന്ന

നടപടികൾ നിർദ്ദേശിച്ചിട്ടുണ്ട്:

നൈപുണ്യ വികസന പരിപാടി: ലോജിസ്റ്റിക്സ്, ഷിപ്പിംഗ് മാനേജ്മെന്റ്, സമുദ്രനിയമം, തുറമുഖ

പ്രവർത്തനങ്ങൾ എന്നിവയിൽ നൈപുണ്യ വികസന പരിപാടി സമുദ്ര-അക്കാദമിക്



സ്ഥാപനങ്ങളുടെ സഹകരണത്തോടെ വികസിപ്പിക്കുന്നതാണ്. ഉന്നത വിദ്യാഭ്യാസ വകുപ്പിന്റെയും

തൊഴിൽ വകുപ്പിന്റെയും സഹകരണത്തോടെ വ്യവസായ വകുപ്പ് ഇതിന് നേതൃത്വം

നൽകുന്നതാണ്.

അക്കാദമിക് പങ്കാളിത്തം: ഭാവിയിലെ ഇന്ധനങ്ങൾ (Future Fuels), ഹരിത കപ്പൽ ഗതാഗതം

(Green Shipping) തുടങ്ങിയ മേഖലകളിൽ ദേശീയ, അന്തർദേശീയ സർവകലാശാലകളുമായി

ദീർഘകാല അക്കാദമിക് പങ്കാളിത്തം സ്ഥാപിക്കുന്നതാണ്.

നൈപുണ്യ വികസനം: മത്സ്യത്തൊഴിലാളി സമൂഹത്തിനും തീരദേശ യുവാക്കൾക്കും ആവശ്യമായ

നൈപുണ്യ പരിശീലനം നൽകുന്നതിനും, വിദേശത്ത് നിന്ന് മടങ്ങിയെത്തുന്ന പ്രവാസികളുടെ

നൈപുണ്യവും പരിചയസമ്പത്തും പ്രയോജനപ്പെടുത്തുന്നതിനും നടപടികൾ സ്വീകരിക്കുന്നതാണ്

സെക്ഷൻ ഓഫീസർ

